
YANGI TARKIBLI QUYUQLASHTIRUVCHI BILAN GUL BOSILGAN MATONING 

EKSPLUATATSION XOSSALAR 

Аmonov М.R., Sayfilloyeva Sh.D. 

Buxoro davlat universiteti 

 

Quyuqlashtiruvchilar ipak tolali matolarning sirt yuzasiga faol boʻyoqning singishi va fiksatsiya 

boʻlishini taʼminlash maqsadida qoʻllaniladi. Quyuqlashtiruvchilar tufayli matoning sirtida yupqa 

plyonka hosil boʻladi, buning natijasida quyuqlashtiruvchi ipak tolali mato bilan boʻyoq oʻzaro 

taʼsirlashishini taʼminlaydi. Gul bosishning texnologik jarayonida bu eng muhim bosqich 

hisoblanadi. Eng asosiysi jarayon iqtisodiy jihatdan qulay, ishlab chiqarish hajmi keng, hamda 

boʻyoqning mato sirtiga singishi yuqori boʻlishi lozim. Texnologik siklning buzilishi ishlab 

chiqarish sifatini kamayishiga, boʻyoqning fiksatsiya darajasi pasayishiga olib keladi. Bu sifatli ipak 

tolali matolarga boʻlgan talablarni qondirmaydi. 

Taklif etilayotgan yangi tarkibli quyuqlashtiruvchi orqali ipak tolali matoning sirt yuzasida elastik, 

yupqa yelimlanish xususiyati yaxshi boʻlgan plyonka hosil qilish mumkin. Koʻpgina tajribalar va 

tadqiqot jarayonlarida bu oʻz isbotini topdi [1-2]. 

Ilmiy-texnikaviy izlanishlar davomida yangi tarkibli quyuqlashtiruvchi asosida ipak tolali 

matolarga gul bosish jarayonida termofiksatsiya quyidagi haroratlarda olib borildi: 900C, 1000C, 

1020C, 1050C. Olib borilgan ilmiy tadqiqot natijalari  jadvalda keltirilgan.  

 

 jadval 

Termofiksatsiya jarayonidan soʻng gul bosilgan ipak tolali matoning ekspluatatsion 

xossalari 

Rang mustahkamligi, ballar 

Quruq ishqa- 

Lanishga 

Hoʻl ishqa- 

lanishga 

Yuvish- 

ga 

Terlash- 

ga 

        900C 
3 5/3 5/3 5/3 5/3 

5 5/4 5/3 5/3 5/3 

1000C 3 5/4 5/3 5/4 5/3 

1020C 4 5/4 5/4 5/4 5/4 

1050C 3 5/5 5/4 5/5 5/5 

 Olingan natijalar tahlilidan (jadval) koʻrinib turibdiki, 900S haroratda fiksatsiya qilingan  

matoning rang mustahkamligi quruq, hoʻl ishqalanishga, terlashga chidamliligi va yuvishga 

chidamliligi 3 ballni koʻrsatdi. Ushbu koʻrsatkichlarni yaxshilash maqsadida termofiksatsiya 

harorati 1050C gacha oshirildi.Termofiksatsiyadan oʻtgan ipak tolali matodagi rangning 

mustahkamligi turli xil sharoitlarda sinab koʻrildi. Ushbu haroratda fiksatsiyadan oʻtgan matodagi 

rangning mustahkamligi quruq, hoʻl ishqalanishga, yuvish hamda terga chidamliligi 5 ballik 

baholash tizimi asosida baholandi. 

 Shuni xulosa qilib aytish mumkinki, ipak tolali matolarni fiksatsiyadan oʻtishi uchun eng 

optimal harorat va vaqt 1050C hamda 3 daqiqani tashkil etishi aniqlandi. 

Rasmda boʻyoqning fiksatsiya darajasining natriy gidrokarbonat konsentratsiyasiga bogʻliqligi 

koʻrsatib oʻtilgan. 

 

     Rasm. Natriy gidrokarbonat konsentratsiyasining boʻyoq 

 fiksatsiya darajasiga taʼsiri: 1-kraxmal-2,0%; PAA-0,5; 2-kraxmal-2,0%; PVA-1,0%; 3-kraxmal-

2%; PVA-0,8%; PAA-0,5%; Na-KMS-0,6%. 

Yuqori fiksatsiya darajasiga erishish uchun quyuqlashtiruvchi sifatida kraxmal, PAA, PVA va 

karboksimetilsellyulozaning natriyli tuzi asosida ishlab chiqilgan tarkibdan foydalanish  lozim, bu 

tarkib faol boʻyoqning polimerlar bilan oʻzaro reaksiyaga kirishib ketishiga yoʻl qoʻymaydi hamda 

yupqa hosil qilgan plyonkasi orqali boʻyoq matoga toʻliq singishini taminlaydi. Rasmdan koʻrinib 

turibdiki ishlab chiqilgan quyuqlashtiruvchi sifatida ishlatilganda, natriy gidrokarbonatning optimal 

miqdori 10-12 g/kg oraligʻida boʻladi. 

 Olib borilgan tajribalar shuni koʻrsatdiki, kraxmal, poliakrilamid, polivinilatsetat va 

karboksimetilsellyulozaning natriyli tuzi asosida ishlab chiqilgan quyuqlashtiruvchi yangi 

tayyorlangan paytda va 12 soat saqlashdan soʻng ham, ipak tolali matolarga faol boʻyoqlar bilan gul 

bosishda quyuqlashtiruvchi sifatida foydalanilganda tayyorlash muddatiga nisbatan 15% yuqori faol 

boʻyoqdan foydalanish unumdorligiga ega boʻldi. 

Taklif etilayotgan yangi tarkibli quyuqlashtiruvchining reologik xossalarining yuqori 

koʻrsatkichlarga ega ekanligi, ushbu kompozitsiyani quyuqlashtiruvchi sifatida toʻqimachilik 

sanoatida qoʻllaganda matoning ekspluatatsion xossalari yanada yaxshilanishi, koloristik 

xossalarining ortishi amaliy tajribalar davomida isbotlandi. 

        Natriy gidrokarbonat, g/kg 




